
Abstract

This study aimed at evaluating the effectiveness of a Basic Islamic Parenting
(BIP) course in providing information, awareness, and skills on various
aspects of parenting. It also attempted to list major concerns and issues in
puarenting that can help improve future related courses. Data were obtained
through a survey and an open standardized interview. In general, a sample
of 31 participants who participated in this study was satisfied with the
effectiveness and comprehensiveness of the content of the course. They also
conceded that the program was successful in integrating Islamic and Western
inputs in it. Issues pertaining to the need for general and specific parenting
skills, information and supports were the main concerns raised during the
interviews. The study concluded that the findings of this case study need to
be properly incorporated in future BIP programmes to ensure the needs of
both Muslim parents and children are adequately met.

Pengenalan

Dalam sesebuah masyarakat, kemahiran keibubapaan sering kali dianggap
sebagai satu kemahiran yang boleh disalurkan dari generasi yang terdahulu
kepada generasi yang terkemudian. Ini mungkin boleh berlaku seandainya
zaman tidak berubah dan anggota masyarakatnya masih mengamalkan
kehidupan keluarga lanjutan iaitu, tiga generasi di bawah satu bumbung.
Namun, dengan peredaran zaman, cara hidup tersebut jarang sekali didapati
masa kini. Ibu bapa hari ini tidak lagi tinggal sebumbung dengan ibu bapa
mereka yang lebih berpengalaman dan terpisah oleh faktor jarak tempat
tinggal, masa, dan kesibukan tugas. Oleh demikian, nasihat tentang cara
mendidik anak-anak sukar atau hampir mustahil untuk diperoleh dari mereka.
Clarke-Stewart (1981) menggariskan lima punca ciri utama ibubapa
memerlukan pendidikan kemahiran keibubapaan, iaitu: (1) ibubapa
merupakan pengaruh utama ke atas perkembangan kanak-kanak; (2) sekolah
didapati tidak berkesan dalam membentuk tingkah laku dan minda kanak-
kanak; (3) institusi keluarga berada di bawah tekanan masyarakat yang kian
mencabar; (4) terdapat bukii bahawa ramai ibubapa tidak berkesan dalam
melaksanakan tugas mereka; dan (5) penemuan cara untuk mendidik kanak-
kanak berasaskan penyelidikan saintifik. Berdasarkan faktor yang terakhir,
banyak kaedah mendidik anak-anak yang telah diamalkan oleh generasi yang

terdahulu tidak lagi boleh digunapakai kesemuanya. Misalnya amalan
penyusuan ibu selama dua tahun agak sukar dilaksanakan apabila ibu bekerja
di luar rumah, begitu juga membebaskan anak-anak bermain di laman rumah
dengan sendirian tanpa pengawasan ibu-bapa juga tidak lagi selamat. Tinjauan
ke atas beberapa literatur yang lain menyarankan program untuk ibubapa
perlu diadakan kerana pelbagai alasan tetapi alasan utama adalah sebagai
satu mekanisme bagi memastikan pengetahuan tentang kemahiran yang
diperlukan untuk menjadi ibu bapa yang lebih baik dapat mereka perolehi
(Brooks, 1991; Fine, 1980; Luster & Okagaki, 1993).

Seterusnya, peningkatan gejala sosial di kalangan kanak-kanak dan remaja
seperti mencuri, mengambil dadah dan penyalahgunaan, menjadi kaki buli,
melepak, Mat Rempit, scks di luar nikah dan yang seumpamanya juga adalah
antara punca yang mendesak ibu bapa mencari maklumat, sokongan dan
kemahiran mendidik anak-anak dengan lebih berkesan. Justeru, anggota
masyarakat yang prihatin mulai cenderung untuk menawarkan program atau
kursus tertentu bagi melengkapkan anggota masyarakat dan ibubapa
khususnya agar menjadi ibu bapa yang lebih mahir dan bersedia menghadapi
cabaran masyarakat kini.

Fine (1980) mendefinisikan program keibubapaan sebagai “suatu pendidikan
mengenai bagaimana untuk menjadi ibu bapa”. Kebanyakan program
keibubapaan yang dianjurkan di Barat bersandar kepada model stail autoritatif
(Fine, 1991). Model ini membekalkan ibubapa dengan kemahiran
komunikasi, menekankan kepada kepentingan membentuk hubungan yang
sihat, dan memberi bantuan dan melengkapkan peranan ibubapa. Kandungan
kursus pula merangkumi bidang yang luas dari pengasuhan zaman bayi
sehinggalah ke zaman remaja yang bakal meninggalkan alam kanak-kanak
untuk keluar ke dalam masyarakat. Metode penyampaian program ini pula
adalah dalam bentuk perkongsian maklumat, pembinaan kemahiran,
kesedaran kendiri, penyelesaian masalah dan kerja berkumpulan. Walaupun
pengintegrasian nilai tidak dapat dielakkan (Fine & Henry, 1991), namun ia
bukan merupakan perkara pokok dalam program yang diadakan di Barat.

Bukan sahaja Barat malahan Islam juga amat menekankan pendidikan kanak-
kanak dan keibubapan di kalangan umatnya (Rosnani, 1988; Ulwan, 1988).
Bahkan ibu bapa Muslim dianjurkan dalam al-Qur’an untuk memelihara diri
mereka dan anggota keluarga mereka daripada api neraka (S. 66:6);
memerintabkan ahli keluarga mendirikan sembahyang dan bersabar dalam
mengerjakannya (S. 20:132); dan memberi peringatan kepada kerabat
(keluarga) yang terdekat (S. 26:214). Pendidikan kanak-kanak Islam meliputi

pendidikan sejak lahir seperti penyusuan ibu yang dituntut dalam al-Qur’an;
“Para ibu hendaklah menyusukan anak-anaknya selama dua tahun penuh”
(8. 2: 233); “Dan jika kamu menemui kesulitan maka perempuan lain boleh
menyusukan (anak itu) untuknya” (8. 65:6). Bahkan Surah Lugman ayat 12
hingga 20 menegaskan peri pentingnya mendidik agidah anak-anak supaya
mereka tetap beriman dalam Islam dan ini wajar dihayati oleh ibubapa
Muslim. Justern di Malaysia, program keibubapaan terutamanya bagi yang
beragama Islam lebih menekankan kepada cara unfuk membina keluarga
Muslim yang saleh, iaitu kemahiran yang diketengahkan dalam kursus ini
adalah berteraskan panduan dari Al-Quran dan Sunnah Rasulullah saw seperti
yang dihujjahkan di atas.

Kursus Asas bagi Ibu Bapa Muslim (KAIV)

Kursus Asas bagi [bu Bapa Muslim (KAIM) yang dianjurkan oleh Institut
Pendidikan, UIAM merupakan satu khidmat kepada masyarakat yang
bertujuan untuk melahirkan kesedaran, menyampaikan pengetahuan dan
mengasahkan lagi kemahiran keibubapaan kepada ibu bapa dan bakal ibubapa
dalam mendidik anak-anak mereka ke suatu arah yang lebih positif. Ia telah
dirancang dengan teliti mengambil kira skop yang komprehensif tentang
kefahaman asas tujuan perkahwinan serta peranan ibu bapa dalam keluarga
dengan menjadikan perspektif Islam sebagai teras bagi setiap perbincangan.
Satu ciri istimewa tentang kursus ini ialah penekanan kandungan dilakukan
dari perspektif Islam, di mana aspek ini amat kurang atau tidak langsung
diberi perhatian di negara Barat. Misalnya, perbincangan mengenai tujuan
perkahwinan, adab perhubungan, hak dan tanggungjawab suami dan isteri
serta pendidikan rohaniyyah, akhlak, sosial, intelek dan seks kepada anak-
anak mengambil pedoman dari Al-Qur’an dan Sunnah.

Kandungan kursus pula secara khususnya merangkumi pendidikan
keibubapaan dari pelbagai disiplin seperti kaunseling, psikologi,
kekeluargaan, komunikasi, perubatan dan kesihatan, kerjaya dan pelbagai
bidang yang berkaitan. Antara topik yang diperbincangkan adalah konsep
perkahwinan dalam Islam, hubungan suami isteri , hubungan anak dan
ibubapa, perkembangan anak-anak dari aspek fizikal, mental, sosial, emosi,
moral/akhlak dan spiritual, remaja dan kesihatan mental, mendidik anak-
anak cara Islam, kehamilan, kesihatan dan pemakanan, penyusuan ibu,
membina keluarga efektif, komunikasi keluarga, pengurusan rumah tangga
dan kerjaya, cabaran era IT dan konflik keluarga. Perbincangan dikendalikan
oleh pensyarah dari Institut Pendidikan, UIAM sendiri, beberapa kulliyyah
lain di universiti yang sama serta tokoh dari luar UIAM yang mempunyai
pengalaman yang luas dalam bidang yang disentuh kursus seperti pakar

shari’ah, psikologi kanak-kanak, pendidikan, kaunseling keluarga,
pemakanan, dan komunikasi. Metode penyampaian adalah pelbagai;
antaranya, ceramah, perbincangan, sesi soal dan jawab serta perbincangan
berkumpulan.

Seramai 60 orang peserta telah menghadiri kursus yang telah dijalankan
pertama kali iaitu 43 peserta pada tahun 2001 dan seterusnya, 17 peserta
pada tahun 2002. Walau bagaimanapun, tempoh kursus bagi tahun 2001
adalah sebanyak 10 kali pada hari Sabtu selama 3 jam bagi setiap pertemuan.
Berdasarkan komen tentang tempoh kursus yang agak panjang dari majoriti
peserta dari tahun 2001, kursus bagi tahun 2002 telah dipendekkan kepada 3
hari hujung minggu (Sabta dan Ahad) sejumlah 30 jam.

Setelah dijalankan selama dua tahun berturut-turut, adalah wajar satu
penilaian ke atas kandungan kursus tersebut dijalankan bagi memastikan
kursus ini menepati keperluan ibu bapa Muslim hari ini atau sebaliknya.
Menurut Kaplan (1980), penilaian ke atas sesuatu kursus atau program adalah
perlu bagi (a) memantapkan lagi kandungannya (b) meneruskan atau
memberhentikannya, dan (¢) memperuntukkan sumber (kewangan dan
manusia) kepada program yang setanding. Oleh itu, penilaian ke atas KAIM
telah dijalankan bagi memenuhi tujuan-tujuan yang berikut:
a) Adakah kursus yang diadakan berkesan dalam menyediakan
maklumat, kesedaran dan kemahiran untuk menjadi ibu bapa?
b) Adakah kursus itu menyediakan input yang seimbang dari perspektif
Islam dan Barat?
c) Adakahkeperluan dan harapan ibu bapa telah dipenuhi melalui kursus
yang telah diikuti oleh peserta? .
d) Apakah isu-isu penting yang berkait dengan kemahiran keibu bapaan
yang perlu diserapkan ke dalam kursus ini?

Metode dan Prosedur Kajian

Data bagi kajian ini dikumpul dengan menggunakan dua kaedah iaitu, soal
selidik dan temubual. Kesahan dan kebolehpercayaan soal selidik telah diuji
melalui kajian rintis ke atas 3 orang peserta kursus. Soal selidik Kursus
Asas Keibubapaan Muslim mengandungi tiga bahagian. Bazhagian [ terdiri
daripada 15 item berbentuk demografik. Bahagian II pula mengandungi 33
soalan yang meminta pesesta menilai pandangan mereka tentang kandungan
kursus yang telah mereka ikuti serta satu soalan berbentuk terbuka dimuatkan,
di mana peserta bebas menulis pandangannya.

Kategori dan bilangan soalan bagi bahagian IT adalah seperti di dalam Jadual
1 di bawah:

Jadual 1 Kategori Maklumat dan Bilangan Soalan {(Bah II)

Kategori Maklumat Bilangan Item
Perkahwinan dan peranan suami isteri 12
Tahap Prenatal dan Tugas Ibubapa 6
Perkembangan dan Pendidikan 12
Kanak-kanakPersepsi Umum tentang Kursus 3

Jumlah 33

Soalan kaji selidik telah diedarkan kepada semua peserta kursus yang seramai
60 orang. Dalam masa sebulan, sebanyak 10 respon telah diterima. Sekali
lagi soalan kaji selidik telah dihantar buat kali kedua kepada kesemua peserta
yang tidak memberi sebarang respon. Pada tarikh yang ditetapkan, sejumlah
31 kaji selidik yang telah dilengkapi diterima balik; iaitu penerimaan respon
pada kadar 51.6%. Oleh sebab kajian ini merupakan satu kajian kes di mana
pengkaji tidak berhasrat untuk melakukan generalisasi daripada dapatan yang
diperoleh, maka kadar penerimaan respon sebanyak 51.6% walaupun
dianggap rendah adalah memadai bagi tujuan perbincangan ke atas penilaian
kursus yang telah diadakan.

Daripada 31 kaji selidik yang diterima, dua puluh empat daripada responden
vang mengambil bahagian dalam kajian ini merupakan peserta bagi kursus
vang diadakan dalam tahun 2001, manakala yang selebihnya, iaitu 7 orang
peserta pula merupakan peserta bagi kursus yang diadakan dalam tahun 2002.
Daripada 31 responden tersebut juga, tiga daripada mereka bersetuju untuk
ditemubual, iaitu seorang peserta dari tahun 2001 dan dua orang peserta dari
tahun 2002. Tujuan temubual ialah untuk mendapatkan keterangan yang
lebih terperinci yang mungkin tidak dapat dicungkil oleh soal selidik yang
sememangnya rigid. Setiap sesi temuduga berjalan selama dua jam. Sesi
tersebut yang dirakamkan sepenuhnya telah diadakan di tempat kerja masing-
masing dan kemudiannya ditranskripsikan bagi tujuan penganalisisan.

Beberapa soalan temubual jenis format terbuka yang diseragamkan telah
dibentuk bagi mencungkil maklumat tambahan dari tiga (3) orang peserta.
Format tersebut dipilih bagi memastikan pada asasnya soalan yang sama
akan diajukan kepada peserta.

Jilid 12 Bil. 2 59




Dapatan dan Perbincangan

Bahagian ini akan mengetengahkan dapatan dari Bahagian I dan Il daripada
kaji selidik yang dikumpul dari 31 responden. Perbincangan bagaimanapun
akan lebih bertumpn kepada analisis daripada data kualitatif yang diperoleh
hasil dari temuduga yang dijalankan ke atas tiga peserta kursus.

Taburan Demografik Responden

Dalam Bahagian I kaji selidik, 15 item berbentuk demografik telah
dikemukakan kepada responden. Taburan demografik bagi beberapa item
terpilih dalam bahagian ini dirumuskan dalam Jadual 2 di bawah seperti yang
berikut:

Jadual 2 Taburan Demografik Responden

n %
Jantina Lelaki 6 19.4
Perempuan 25 80.6
Kelulusan Menengah 14 45.2
Akademik 8ijil 6 194
Tertinggi Tjazah Pertama 5 16.1
Tjazah Sarjana 6 19.4
Pekerjaan Suri Rumahtangga 1 3.2
Pendidik Pra-sekolah 20 64.5
Bukan Professional 2 6.5
Professional 8 25.8
Status Bujang 6 19.4
perkahwinan  Berkahwin 22 71
Lain-lain 3 .99
Tempoh 0 thn bagi yang bujang 6 194
berkahwin 5 thn dan ke bawah 10 323
6 — 10 tahun 11 355
11 — 15 tahun 2 6.5
16 — 19 tahun 1 3.2
20 tahun ke atas 1 32

Secara lazimnya, kursus seperti ini lebih menarik minat kaum wanita (80.6%)
daripada lelaki (19.4%). Walau bagaimanapun, kursus yang diadakan telah

